
د افغانستان اقتصادي پرمختګ

د افغانســـتان د اقتصادي پرمختګ (خبر پاڼه) د 
ریاست الوزراء اقتصادي معاونیت نوښت دی 
چـــې د افغانســـتان تـــر ټولو مهم او وروســـتي 

اقتصادي پرمختګونه منعکسوي.

د دې خبر پاڼې په لوستلو سره چې په درېيو ژبو 
(پښـــتو، دري، انګلیـــسي) چمتـــو او خپریـــږي، 
تاســـو کولی شـــئ د افغانســـتان د وروســـتیو 

اقتصادي پرمختګونو څخه خبر شئ.

(خبرپاڼه) نېټه: ۱۴۰۳/۱۰/۱۲ګڼه: ۷

١- کابل ته د قزاقي پلاوي سفر ته ځغلنده کتنه 

٢- فراه ولایت کې د کج صمد ستر بند د څېړنیزو چارو پیل

٣- هیواد ته د چین لومړنۍ ريلي ترانزیټي محمولې رارسېدل

٤- د بادغېس قادس ولسوالۍ د اوبو ذخیروي بند کاري پرمختګ ته کتنه

په دې ګڼه کې لولئ:



د خارګوس په بندر کې د افغاني توکو له پاره د 

ســـیمې ځانګـــړي کولو په ګـــډون ګڼ هوکړه 

لیکونه شوي دي. 

د قزاقســـتان د ســـوداګرۍ او ادغـــام وزارت 

مرستیال وویل، له افغانستان او افغان شرکتونو 

سره همکارۍ ته ارزښـــت ورکوو او اصلي موخه 

مـــو ســـوداګري ده. توربایـــف زیاته کـــړه، له 

قزاقستان څخه د خصوصي سکټور په ګډون له 

بېلابېلو برخو د شاوخوا ٤٠ کسانو په ګډون یو 

پلاوی راغلـــی او غواړي د کانونـــو، مخابراتو، 

مالوماتي ټکنالوجۍ، ټرانســـپورټ او نورو برخو 

کې همکاري وکړي.

د اســـلامي امارت له راتګ وروسته ډېرو قزاقي 

چارواکو کابل ته او افغان چارواکو اســـتانې ته 

ســـفرونه کړي دي. په دې سفرونو، په ځانګړي 

ډول کابـــل ته د قزاقســـتان د لومـــړي وزیر د 

مرســـتیال په ســـفر کې د دواړو لورو تر منځ د 

سوداګرۍ د پراخېدو او ټينګښت په موخه ګڼ 

هوکړه لیکونه لاسلیک شول.

د روان لمریز کال د مرغومي مياشـــتې په ٥مه 

نېټـــه د قزاقســـتان یو پلاوی د دغـــه هېواد د 

ســـوداګرۍ او ادغام وزارت د مرستیال کایرات 

توربایف په مشرۍ کابـــل ته راغلی و. توربایف 

چې د څلوېښت کسیز پلاوي مشري يې کوله، 

د افغانســـتان د ســـوداګرۍ له سرپرست وزیر 

نورالدین عزیزي يې وکتل او وروســـته دواړو د 

اسلامي امارت د رسنیو مرکز کې خبریالانو ته د 

دواړو هېوادونو تر منځ د سوداګریزو اړیکو په اړه 

مالومات ورکړل. 

د ســـوداګرۍ وزیر په مالوماتي کنفرانس کې 

وویـــل چې د دواړو لورو تر منځ د ســـوداګریزو 

افغانســـتان څخه  لـــه  برابرولـــو،  اســـانتیاوو 

قزاقســـتان ته د قیمتي او نیمـــه قیمتي ډبرو، 

کاني توکو، پنبې، نوشـــابو، تازه او وچو مېوو پر 

صادراتو هوکړې شـــوې دي. دغه راز، د دواړو 

هېوادونـــو د هوايي شرکتونو له لوري د کابل او 

الماتا تر منځ د مستقیمو الوتنو پېل، د اوسپنې 

پټلۍ له پروژې د قزاقستان ملاتړ او همکاري او 

کابل ته د قزاقي پلاوي سفر ته ځغلنده کتنه 

د افغانستان اقتصادي پرمختګ (خبرپاڼه) د افغانستان اقتصادي پرمختګ (خبرپاڼه)١/٢

د روان لمریز کال د تلې په ٢٧مه نېټه د هېواد 

د سوداګرۍ سرپرســـت وزیر هم دافغان-قزاق 

دویم نندارتون کې د ګډون په موخه قزاقستان 

ته سفر کړی و.

په هغـــه نندارتون کې ٢٥٠ افغان ســـوداګرو 

بېلابېـــل محصـــولات او تولیدات ننـــدارې ته 

وړاندې کړي وو. قزاقستان د اسلامي امارت په 

اړه مثبـــت نظر لري او د اړیکو د نږدې کېدو او 

ټينګښت په اړه يې ښه ګامونه پورته کړي دي. 

قزاقســـتان په روان کال کې په خپله پلازمېنه 

کې د اسلامي امارت شارزدافیر ومانه.

قزاقستاني چارواکو هغه مهال ویلي وو چې په دې 

ګام سره به د دواړو هېوادونو تر منځ سوداګري او 

اقتصـــاد اړیکـــې پيـــاوړي شي. قزاقســـتان د 

افغانستان مهم سوداګریز شریک دی. اوسمهال 

د دواړو هېوادونو تر منځ سوداګري یو میلیارد ډالر 

ده او هڅې کېـــږي چې دغه ســـوداګري درې 

میلیارد ډالرو ته لوړه شي.



د افغانستان اقتصادي پرمختګ (خبرپاڼه) ٢/۴

په افغانستان کې بهرنی اشغال او جګړې د دې 

لامل شـــوي چې اوبه يې په سم ډول او پر وخت 

مدیریت نه شي او همدا لامل دی چې په هېواد 

کې په ډېرو ســـیمو کې د ځمکـــې اوبو لاندې 

سطحه ټيټه شوې او دښتې ابادې شوي نه دي. 

د هېواد لویدیځ کې فراه او نیمروز له هغو 

ولایتونو څخه دي چې وچکالۍ سخت ځپلي او 

هلته شته اوبه په سم ډول مدیریت شوي نه دي. 

د همدې ولایتونو د اوسېدونکو ستونزو ته په کتو 

اسلامي امارت هوډ کړی چې په فراه کې د کج 

صمد بند جوړ کړي. په همدې اړه د اســـلامي 

امارت د کلیو د پراختیا او بیا رغونې وزارت 

سرپرست وزیر ملا محمد یونس اخوندزاده فراه 

ولایت ته ســـفر وکړ او هلته يـــې د دوه میلیارد 

افغانیو په ارزښـــت د کج صمد بنـــد د څېړنې 

چارې پرانېستې.

د پرانېســـتې مراســـمو کې د نیمروز او هلمند 

والیانو، یو شمېر ځايي امارتي مسوولینو او عامو 

هېوادوالو هم حضور درلود.

د فـــراه د کج صمد بند ٥٦ مـــتره لوړوالی او د 

١٤٠ میلیون متر مکعب اوبو د ذخیره کولو وړتیا 

لري. دا ستره ملي پروژه د فراه او نیمروز ولایتونو 

په یوې سترې وچې سیمه کې موقعیت لري او 

اوبه یې د ســـیمې له پاره حیاتي ارزښت لري. 

سرپرست وزیر وویل، د بند د کار په جریان کې 

به زرګونو تنه هېوادوالو ته د کار زمینه برابره شي. 

د دغه بند په بشـــپړېدو سره به ١٤٠٠٠ هکټاره 

ځمکـــه خـــړوب شي او د افغانســـتان د کرنیز 

اقتصاد په وده کې به مهم رول ولوبوي.

فراه ولایت کې د کج صمد ستر بند د څېړنیزو چارو پیل

افغانستان په وچه کې ایسار هېواد دی او اوبو 

ته د نه لاسرسي له امله د سوداګرۍ په برخه 

کې په نورو هېوادونـــو متکي دی. همدا لامل 

دی چې زیاتره وخت افغان سوداګر د 

ســـوداګرۍ برخه کې له ګڼو ستونزو سره مخ 

وي. پـــه وچه کې ایســـار هېوادونـــه د خپلو 

ســـوداګریزو اړیکو د پياوړتیا له پاره د ځمکني 

ټرانســـپورټ له قوي کېدو او له نږدې او لرې 

ګاونډيـــو هېوادونو سره د نږدې ســـوداګریزو 

اړیکو له ټينګولو پرته بلـــه لاره نه لري. همدا 

لامـــل دی چې اســـلامي امـــارت د ځمکني 

افغانستان د  ټرانســـپورټ له لارې هڅه کوي 

رېـــل پټلۍ لـــه لارې له ډېـــرو هېوادونو سره 

ونښلوي.

افغانســـتان له چین سره ډېره سوداګري لري، 

خو په مستقیم ډول له چین سره د ځمکني 

هیواد ته د چین لومړنۍ ريلي ترانزیټي محمولې رارسېدل



د افغانستان اقتصادي پرمختګ (خبرپاڼه) ٣/٣

د بادغېس قادس ولسوالۍ د اوبو ذخیروي بند کاري پرمختګ ته کتنه

ټرانســـپورټ لـــه لارې نه دی نښـــتی. په دې 

اســـاس افغانستان اړ دی چې د نورو هېوادونو 

لـــه لارې لـــه چیـــن سره ســـوداګري وکړي. 

وروستیو کې د رېل پټلۍ له لارې د افغانستان 

او چین سوداګریزې اړیکې قوي شوي دي. له 

چیـــن څخه د ایران لـــه لارې د هېواد لویدیځ 

هرات روزنک رېـــل ګاډي تم ځای ته زر ټنه د 

اوسپنې کویل رارسېدلي دي. 

دا لومـــړی ځل دی چـــې د ایـــران له لارې 

افغانســـتان ته د چین توکي رارسېږي. له دې 

وړاندې د منځنۍ اســـیا هېوادونو له لارې له 

چین سره د افغانســـتان ســـوداګریزې اړیکې 

ټينګې شـــوي دي. افغانســـتان ته د ایران له 

لارې د چینايي توکو رارســـېدل ښـــيي چې د 

ســـیمې له هېوادونو سره د افغانستان سیاسي 

او سوداګریزې اړیکې پياوړي شوي دي. دا 

پياوړې اړیکې د افغانســـتان د اقتصادي ودې 

له پاره ډېرې مهمې دي.

اسلامي امارت د افغانستان د اقتصادي اړیکو 

د پراختیا له پاره هڅې کوي او ټوله هڅه دا ده 

چې افغانستان د رېل ګاډي له نړیوال سیسټم 

سره ونښلوي.

بادغیس هم د افغانستان له هغو ولایتونو څخه 

دی چـــې د ځمکې لاندې اوبو د کمښـــت له 

ســـتونزې سره مخ دی. د تېرې ادارې پر مهال 

د بادغیـــس ولایت په قادس ولســـوالۍ کې د 

قادر ابـــاد د اوبو د ذخیروي بنـــد چارې پېل 

شـــوې وې، خو سر ته و نه رسېدې. د اسلامي 

امـــارت له راتګ سره تېر کال د کلیو د پراختیا 

او بیا رغونې وزارت د دغه بند د جوړونې چارې 

بیا پېل کړې او ژمنه يـــې وکړه چې دوه کلونو 

کې به يې چارې بشـــپړې شي. د روان لمریز 

کال د مرغومي په اوومه د کلیو د پراختیا او بیا 

رغونـــې وزارت سرپرســـت ملا محمـــد یونس 

اخوندازده د یـــاد بند له چـــارو لیدنه وکړه او 

مسوولینو ته يې لازمې لارښوونې وکړې.

د قادر اباد بند ٣٢ متره لوړوالی لري او کاسه 

يې د درې میلیون مکعب متره اوبو د ذخیره 

کولـــو ظرفیت لري. دغه بنـــد ١٤٠٠ هکټاره 

ځمکـــه خړوبوي. یـــاد بند له مـــلي بودیجې 

تمویلیـــږي او ١٢٫٥ میلیـــون امریکايي ډالر 

لګښت پرې راځي. د دغه بند له بشپړېدو سره 

بـــه د قـــادس ولســـوالۍ اوســـېدونکو د اوبو 

ستونزې تر ډېره حل او په سیمه کې به د کرنیز 

اقتصاد د ودې لامل شي.


